
இராமநாதபுரம்  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 34°-35° செல்சியஸ் ஆகவும், குறைந்தபட்ச வெப்பநிலை 26° செல்சியஸ் ஆகவும் பதிவானது. மேலும் மழை பெறப்பட்டது.
	கடந்தவார வானிலை

	அடுத்த ஐந்து நாட்களுக்கான வானிலை முன்னறிவிப்பு –19-11-2024- 08.30 வரை

குறுஞ்செய்தி :
மாவட்டத்தின் ஒரு சில இடங்களில் நவம்பர் 15, 16 தேதி மிதமான மழையும் மற்றும், 17, 18, 19 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 30°-32° செல்சியஸ் ஆகவும், குறைந்தபட்ச  வெப்பநிலையானது 24°- 26° செல்சியஸ் ஆகவும் பதிவாகலாம். வானம் மேகமூட்டத்துடன் காணப்படும். மணிக்கு 14 முதல் 22 கி.மீ வேகத்தில், வடகிழக்கு, திசையிலிருந்து காற்று வீசக்கூடும். 

பொது ஆலோசனை: 
கனமழை எச்சரிக்கை:
மாவட்டத்தின் ஒரு சில இடங்களில் நவம்பர் 15 மற்றும் 16 தேதி இடி மின்னலுடன்  கூடிய  கன மழை பெய்ய வாய்ப்பு. விவசாயிகள் துரிதமாக செயல்பட்டு நீர் வரத்து வாய்க்கால்கள், பண்ணைக்குட்டைகள் மற்றும் நீர்நிலைகளை சரி செய்து மழைநீர் சேகரிப்பு நடவடிக்கைகளை மேற்கொள்ளுமாறும். இந்த காலகட்டத்தில், உரமிடுதல் மற்றும் பூச்சிமருந்து தெளிக்கும் வேலைகளை ஒத்தி வைக்கும்படியும், விளைநிலங்களில் மழைநீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தி கொள்ளும்படியும், கால்நடைகளை மேய்ச்சலுக்கு வெளியில் அனுப்பாமலும், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டுகொள்ளப் படுகிறார்கள்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : மிளகாய், பருத்தி, கால்நடை.
மிளகாய்: 
மிளகாயில் சாம்பல் நோய் தாக்குதல் பரவலாக தென்படக்கூடும். இதன் தாக்குதலின்  காரணமாக இலைகள் உதிர்தல் மற்றும் இலையின் அடிப்புறத்தில் வெள்ளை நிறப் பொடி போன்ற வளர்ச்சியும் காணப்படும், 
இதனைக் கட்டுப்படுத்த ஒரு டேங்கிற்கு 25 கிராம் என்ற அளவில் நனையும் கந்தகம் அல்லது 10 லிட்டர் தண்ணீருக்கு 25மில்லி என்ற அளவில் ஹெக்சாகொனோசோல் தெளிக்க வேண்டும். 
பொதுவாக மருந்து தெளிக்கும் வேலைகளை மழை இல்லாத நாட்களில் மேற்கொள்ளவும். 
பருத்தி: 
பருத்தியில் தத்துப் பூச்சிகளின் தாக்குதலால் இலைகளிள்ள சாறுகள் உறிஞ்சப்பட்டு இலைகளானது சுருண்டு விடுகின்றன. மேலும் இலைகளின் ஓரங்கள் காய்ந்து தீய்ந்தது போல காணப்படும். 
பூச்சியின் தாக்குதல் அதிகமாகும் பொழுது இலைகள் காய்ந்து பின்னர் உதிர்த்து விடும். செடிகளின் வளர்ச்சி பாதிக்கப்பட்டு மேலும் பூ மற்றும் காய்பிடிப்பது குறைகின்றது. 
இதனைகட்டுப்படுத்த பின் வரும் மருந்துகளில் ஏதேனும் ஒன்றை தெளிக்கலாம். ஒரு ஏக்கருக்கு பிப்ரோனில் 5% SC @ 600 மில்லி அல்லது இமிடாகுளோபிரிட் 17.8% SL @ 40 மில்லி அல்லது தயமீதாக்சம் 25% WG @ 40 கிராம் என்ற அளவில் தெளிக்கவும்.
மருந்து தெளித்தல், உரம் வைத்தல் போன்ற பயிர் பாதுகாப்பு நடவடிக்கைகளை மழை பெய்யும் நாட்களில் செய்ய வேண்டாம். 
கால்நடை:

இடி மின்னலுடன் கூடிய கனமழை வருவதற்கான வாய்ப்பள்ளதால்> கால்நடைகளை மேய்ச்சலுக்கு வெளியே அனுப்புவதை தவிர்க்கவும். மின்கம்பம் மற்றும் மரத்தடியில் கட்டுவதை தவிர்;த்து பாதுகாப்பாக கொட்டகைகளில் கட்டி வைக்கவும்.  வைக்கோல் மற்றும் மக்காச்சோளம் போன்ற தீவன பொருட்களை நன்கு உலர வைத்து கால்நடைகளுக்கு கொடுப்பதன் மூலம் அப்ளாடாக்ஸின் என்ற நச்சின் தாக்கத்திலிருந்து தங்களது கால்நடைகளைப் பாதுகாக்கலாம்.
